Kopja Informali ta' Sentenza

\

rrepete
MALTA

QORTI CIVILI
_ PRIM' AWLA
(GURISDIZZJONI KOSTITUZZJONALLI)

ONOR. IMRALLEF
JOSEPH R. MICALLEF

Seduta tad-29 ta' April, 2004

Rikors Numru. 40/2002/1

FI-Atti tar-Riferenza tad-29 ta’ Novembru, 2002, mill-
Bord tal-Arbitragg dwar Artijiet fl-Atti tar-Rikors
(Numru 14/2001) fl-ismijiet:

KUMMISSARJU TA’ L-ART
VS
Violet, Josephine, Helen, Maud, Margaret xebbiet u
Gerald ahwa BRIFFA u b’Degriet tal-15 t’Ottubru,
2001, il-gudizzju gie trasfuz fisem Dr. Peter Caruana

Galizia, bhala prokuratur tal-assenti Michael, Derek u
Geraldine sive Paula Briffa

[I-Qorti:

Rat id-Degriet moghti mill-Bord Dwar I-Arbitragg tal-Artijiet
fid-29 ta’ Novembru, 2002, li bih u ghar-ragunijiet hemm
imsemmija u ghall-finijiet tal-artikolu 46(3) tal-Kostituzzjoni
u tal-artikolu 4(3) tal-Kapitolu 319 tal-Ligijiet ta’ Malta,
baghat I-Atti tar-Rikors Numru 14/01JAB fl-ismijiet hawn
fug imsemmija quddiem din il-Qorti sabiex tistharreg il-
kwestjoni kostituzzjonali mgangla mill-intimat nomine |-
Avukat Peter Caruana Galizia b’rikors tieghu tad-29 ta’
Jannar, 2002, fl-Atti ta’ dawk il-pro¢eduri, dwar allegat
ksur tal-artikolu 37 tal-Kostituzzjoni ta’ Malta u tal-artikolu
6 tal-Ewwel Skeda u tal-Artikolu 1 tal-Ewwel Protokoll
ghall-Ewwel Skeda tal-Att tal-1987 dwar il-Konvenzjoni
Ewropeja (Kapitolu 319 tal-Ligijiet ta’ Malta);

Rat [-atti kollha tar-rikors u tal-procedimenti li wasslu
ghall-imsemmija riferenza;

Rat il-verbal tas-smigh tat-18 ta’ Di¢embru, 2002, li matulu
l-avukat difensur tal-Kummissarju tal-Artijiet issolleva |-
kwestjoni li r-riferenza maghmula mill-Bord tal-Arbitragg
dwar |-Artijiet setghetx issir ladarba I-ligi tghid li riferenza
bhal din tista’ ssir biss minn Qorti u I-Bord m’huwiex “qorti”
ghall-finijiet tal-artikolu 46(3) tal-Kostituzzjoni u I-artikolu
4(3) tal-Kap319;

Rat is-sentenza taghha tad-19 ta’ Gunju, 2003, |i biha
iddecidiet dwar il-punt urisdizzjonali mganqgal mir-
rikorrent Kummissarju ta’ |-Art;

Rat id-Degriet taghha tad-19 ta’ Gunju, 2003, li bih tat lill-
partijiet Zzmien biex iressqu Noti ta’ Sottomissjonijiet dwar
l-ilment kostituzzjonali u konvenzjonali milqut bir-riferenza;

Rat in-Nota ta’ Osservazzjonijiet imressqa mill-intimati fit-3
ta’ Settembru, 2003%;

Rat illi r-rikorrent Kummissarju tal-Art u kif ukoll I-Avukat
Generali, ghalkemm notifikati kif imiss bl-imsemmija Nota
ta’ Osservazzjonijiet tal-intimat nomine, nagsu li jressqu
Nota bi twegiba;

! Pagg. 50-8 tal-process
2 Pagg. 61-4 tal-process

Semghet it-trattazzjoni ulterjuri tal-avukat tal-intimati;

Rat id-Degriet taghha tal-21 ta’ Ottubru, 2003, Ii bih halliet
ir-Riferenza ghas-sentenza;

Ikkunsidrat:

[lli I-qofol tal-ilment imgangal mill-intimati hu li I-fatt li I-ligi
ma torbot bl-ebda zmien lill-Kummissarju tal-Artijiet meta
ghandu jibda proc¢eduri quddiem il-Bord wara li jkun gie
rifjutat il-kumpens offert minnu tant I-artikolu 22(3) tal-
Ordinanza, u li d-dewmien ta’ tnejn u tletin (32) sena bejn
meta nhareg I|-Avviz tad-Dikjarazzjoni u I-bidu tal-
proc¢eduri quddiem il-Bord, joholqu ksur tal-jedd ta’
persuna li tinghata smigh xieraq fi zmien ragonevoli u
wkoll ksur ta’ jedd ghall-kumpens xieraq ghal tehid ta’
proprjeta’;

[l mill-fatti li johorgu mill-atti tar-rikors jirrizulta li deher
awviz fil-harga tal-Gazzetta tal-Gvern fl-14 ta’ Novembru,
1968, li bih saret Dikjarazzjoni mill-Gvernatur-Generali li I-
art maghrufa bhala “Taz-Zejt” fil-limiti ta’ Birkirkara,
appartenenti lill-ahwa Briffa, kienet sejra tittiehed mill-
Gvern ghal skop pubbliku. Kopja ta’ I-imsemmija
Dikjarazzjoni giet notifikata lis-sidien b’ittra ufficjali tat-23
ta’ Jannar, 1969°. lttra ufficjali ohra bl-istess data
ntbaghtet mill-Kummissarju lis-sidien biex tgharrafhom li I-
kumpens offert lilhom ghat-tehid tal-imsemmija art kien ta’
seba’ mija u ghaxar liri Sterlini (St. 710)*. Is-sidien wiegbu
blittra ufficjali tat-12 ta’ Frar, 1969°, |i kienu geghdin
jirrifjutaw l-imsemmija somma bhala wahda li ma Kinitx
xierqga. Is-sidien, ghajr wahda |i mietet qabel ma
ntbaghtet I-ittra ufficjali lill-Kummissarju, mietu® kollha bejn
id-data meta harget id-Dikjarazzjoni u I-jum meta nbdew il-
pro¢eduri quddiem il-Bord, jigifieri fit-8 ta’ Mejju, 2001;

® Dokument f'pag. 6 tal-process

* Dokument f"pag. 10 tal-process

® Dokument fpag. 5 tal-process

8 Dokti “A” sa “F”, fpagg. 14 sa 19 tal-process

llli I-art li dwarha nharget id-Dikjarazzjoni fiha kejl ta’
madwar hamest itmien tliet sighan u hames kejliet (5T,
3S, 5K), li jgibu ghal kejl ta’ madwar sitt elef mitejn u sitta
u sebghin punt tlieta-hamsa metri kwadri (6,276.35 m?).
Id-Dikjarazzjoni titkellem dwar ksib b’xiri assolut. Illum il-
gurnata l-art in kwestjoni taghmel parti minn gasam
industrijali;

i, kif issemma’ izjed ‘il fuq, tnejn huma I-ilmenti li l-intimat
nomine gieghed jistrien fughom taht din ir-Riferenza. FI-
ewwel lok, gieghed jghid Ii I-fatt li I-ligi” ma torbotx lill-
Kummissarju tal-Art bi zmien meta ghandu jibda proc¢eduri
quddiem il-Bord wara li jkun ir¢ieva oggezzjoni minghand
sid l-art milquta fid-Dikjarazzjoni dwar il-kumpens offert,
johloqg ksur ta’ jedd ghal smigh xierag u fi zmien
ragonevoli fil-konfront tal-istess sid li huwa mizmum mil-
ligi li jibda hu tali proceduri. Dan I-ilment gieghed jinbena
fuq l-artikolu 6 tal-Ewwel Skeda tal-Att tal-1987 dwar il-
Konvenzjoni Ewropeja®.  Fit-tieni lok, huwa jghid i I-
kumpens li sejjer jithallas lilu meta tittiehed I-art m’huwa
xieraq xejn, u dan minhabba li se’ jkun ghadda zmien twil
bejn il-hrug tal-Awviz® u t-tressiq tal-proéedura quddiem il-
Bord. Dan Il-ilment gieghed jinbena fuq l-artikolu 37 tal-
Kostituzzjoni u l-artikolu 1 tal-Ewwel Protokoll tal-
Konvenzjoni Ewropeja;

llli dwar |-ilment tal-ksur ta’ jedd ghal smigh xieraq fi
zmien_ragonevoli wiehed irid, gabel kull haga ohra,
jistharreg il-parametri xierqa li fihom tali jedd ghandu
jitgies. L-imsemmi artikolu 6 jhares kemm l-aspett ta’
smigh xieraq eghlug zmien ragonevoli, minn Qorti
imparzjali u indipendenti mwaqqgfa b’ligi, u b’zieda
maghhom ghandu dispozizzjonijiet dwar I-element tal-
pubbliéita’ tas-sentenzi moghtija’®. Inghad ukoll mill-
kittieba ewlenin f'dan il-gasam tad-Dritt li “the Court has
more than once referred to ‘the prominent place which the
right to a fair trial holds in a democratic society within the
meaning of the Convention’, a consequence of which is

" Ordinanza ghall-Akkwist ta’ Artijiet ghal Skopijiet Pubbli¢i (Ord. XL tal-1935, Kap 88 tal-

Ligijiet ta’ Malta)

8 Kap 319 tal-Ligijiet ta’ Malta

® Ara Proviso (i) tal-art. 27(1) tal-Kap 88

10 Art 6(1) tal-Konvenzjoni: iz-zewg subartikoli I-ohrajn japplikaw biss fil-kaz ta’ procediment
penali

that ‘there can be no |justification for interpreting article

6(1) of the Convention restrictively”™";

llli ghandu jinghad ukoll i fil-gasam li ma jghoddx ghal
akkuza kriminali, l-artikolu 6 tal-Konvenzjoni japplika I-jedd
ghal smigh xieraq fi zmien ragonevoli ghal decizjonijiet
tad-drittijiet civili u tal-obbligi tal-bniedem. Huwa mifhum
ukoll li I-artikolu 6 jrid japplika fil-qafas ta’ “kwestjoni” jew
“‘disputa” dwar |-imsemmija drittijiet jew obbligi Ccivili
ezistenti bejn zewq individwi jew bejn individwu u [-Istat.
B'dawn id-drittijiet kien mifhum li kienet geghda ssir
riferenza ghad-dritt privat u mhux pubbliku, b’'mod i I-
Konvenzjoni ma kinitx meqjusa li thares lill-individwu fil-
jedd ta’ smigh xieraq dwar kull jedd jew obbligu li huwa
jista’ jganqgal taht il-ligi ta’ pajjizu*®. |zda, fkazijiet bejn I-
individwu u I-Istat, tgies li ghamil tal-Istat |i jolgot
direttament il-jedd ta’ proprjeta’ tal-individwu jikkostitwixxi
ghamil li jiddetermina dritt Civili. Dan jghodd ukoll fejn |-
ghamil tal-Istat jirreferi ghal tehid ta’ proprieta’ jew
esproprjazzjoni*®, bhal fil-kaz prezenti;

llli fuq kollox, biex jista’ jinghad li japplikaw ir-rimed;ji tal-
artikolu 6, irid jintwera Ii |-kwestjoni dwar id-drittijiet u
obbligi civili li ghalihom japplika dak l-artikolu tkun taht
istess drittijiet civili. Dan, normalment, ifisser li jrid ikun
hemm proceduri gudizzjarji mexjin. lzda, fil-kaz fejn il-
kwestjoni ta’ smigh xieraq fi zmien ragonevoli kienet
mistharrga, gie meqjus ukoll iz-zmien li ttiehed biex
tmexxew jew intemmu pro¢eduri (normalment ta’ ghamla
amministrativa u pre-gudizzjarja) preliminari li jwasslu
ghall-proc¢eduri fil-qorti*>. Dan huwa wiehed mill-elementi
li jidistingwu |-applikabilita’ tal-artikolu 6 tal-Konvenzjoni
mill-artikolu 39 tal-Kostituzzjoni, li japplika biss fi hdan
proceduri diga’ mibdija quddiem qorti;

[lli fil-kaz li I-Qorti ghandha quddiemha llum ta’ min jghid Ii,
minn dak inhar li tressaq ir-rikors li nissel ir-Riferenza

! Harris, O’Boyle & Warbrick Law of the European Convention on Human Rights (1995), pag. 164
12 Ara, per ezempju, Konig vs Federel Republic of Germany 28.6.1978 (Applik. Nru. 6232/73) par

95
¥ Raimondo vs ltaly 22.2.1994 (Applik. Nru. 12954/87) par. 43
¥ Ringeisen vs Austria 16.7.1971 (Applik. Nru. 2614/65) par. 94
15 Schouten & Meldrum vs The Netherlands 9.12.1994 (Applik.Nru. 19005/91) par. 62

prezenti, sar bdil sostanzjali fil-ligi'® dwar it-tehid ta’ art
jew bini ghal skop pubbliku. Dan il-bdil jolgot ukoll il-
procedura li giet stabilita ghall-nlas tal-kumpens. Bil-ligi
kif fis-sehh illum, ladarba tinhareg id-dikjarazzjoni tal-
President dwar akkwist b’xiri assolut'’, din ghandha
ssemmi l-ammont ta’ kumpens li I-awtorita’ lesta thallas
dwar dak il-gid®®, u, fi zmien hmistax-il (15) jum mill-
pubblikazzjoni taghha, |-Gvern jghaddi biex jiftah kont
bankarju b'dak l-ammont®. L-imsemmi kont jista’ jigi
zbankat minn min juri li ghandu jedd ghal tali kumpens,
fuq provi li l-awtorita’ tista’ titlob. Meta |-awtorita’ tibghat
tgharraf, b’att gudizzjarju fi zmien xahrejn minn meta
jitressqu I-provi dwar it-titolu®®, lil dik il-persuna/dawk il-
persuni li tkun soddisfatta bil-prova migjuba dwar il-jedd
ghall-kumpens, kull persuna hekk maghrufa li ma taqgbilx
mal-ammont tas-somma depozitata, ghandha jedd i
tressaq hi rikors quddiem il-Bord ta’ Arbitragg dwar
Artijiet? fi Zmien wiehed u ghoxrin (21) jum minn dak
inhar li I-persuna tkun laqghet ghandha n-notifika tal-
imsemmi att udizzjarju mibghut lilha mill-awtorita’ kif fuq
inghad®. Fl-imsemmi rikors, il-persuna trid tghid kemm,
fi-fehma taghha, ghandu jkun il-kumpens xieraq lilha
dovut minhabba t-tehid tal-§id b’xiri assolut;

llli dan kollu gieghed jinghad fid-dawl ta’ jekk din il-Qorti
ghandhiex tqis li taghti rimedju lill-intimat nomine fil-kaz li
jezisti rimedju iehor disponibbli ghalih fil-ligi.  Fil-kaz i
ghandha quddiemha din il-Qorti, ma jidhirx li I-intimat
nomine jista’ juza din il-pro¢edura I-gdida. Fl-ewwel lok,
meta saret id-dikjarazzjoni tal-President®® (dak iz-zmien
kien il-Gvernatur-Generali li hareg id-Dikjarazzjoni) ma
ssemma |-ebda ammont ta’ kumpens li I-awtorita’ pubblika
kienet lesta li thallas lis-sidien maghrufa tal-art. Fit-tieni
lok, ma ntweriex li, sallum, l-awtorita’ pubblika ghaddiet
biex teffettwa xi depozitu tal-ammont ta’ kumpens minnha
meqjus bhala xieraq talli ttiendet I-art tal-intimati. Fit-tielet

16 Bis-sahha tal-Att XI tal-2002
7 Art. 3 tal-Kap 88

8 Art. 22(1) tal-Kap 88

19 Art. 22(3) tal-Kap 88

20 Art. 22(4) tal-Kap 88

2L Art. 22(6) tal-Kap 88

22 Art. 22(7) tal-Kap 88

2 Pagg. 7-9 tal-process

lok, ma ntweriex langas li I-awtorita’ pubblika gharrfet lill-
intimati li kienet geghda taghraf it-titolu taghhom ghall-
kumpens offert. Huwa biss meta jikkonkorru dawn it-tliet
elementi li, skond il-ligi kif fis-sehh illum, sid ta’ art jew bini
miksuba mill-Gvern b’xiri assolut ikollu I-jedd Ii jibda hu
pro¢eduri quddiem il-Bord;

lli, ghalhekk, il-qaghda li sab fiha |-intimat nomine kienet
wahda fejn kollox kien jiddependi minn meta, fid-dehen u
I-kumdita’ tieghu, ir-rikorrent Kummissarju tal-Art ihoss li
ghandu jressaq rikors quddiem il-Bord biex jiddeciedi
kemm kellu jithallas kumpens lis-sidien tal-art miksuba
b’xiri assolut. F’dan ir-rigward, is-sid li I-gid tieghu jkun is-
suggett tad-Dikjarazzjoni ma kien ikollu |-ebda jedd jibda I-
proc¢eduri quddiem il-Bord. F’dan il-waqt, tajjeb li wiehed
ifakkar li wiehed mill-elementi ewlenin tal-artikolu 6 huwa li
jiggarantixxi lill-individwu |-jedd ta’ access ghal qorti jew
tribunal imparzjali, ghad-determinazzjoni tad-drittijiet Civili
tieghu. Meta tali jedd ikun michud lilu, ikun hemm ksur
tal-artikolu 6, ghaliex |-a¢c¢ess irid ikun wiehed effettiv u
mhux biss tejoretiku jew jiddependi mir-rieda ta’
haddiehor*;

llli irrizulta bhala fatt (ghalkemm sa dan l-istadju ma
ntwera bl-ebda mod x’kienet sewwasew ir-raguni) li bejn
meta dehret id-Dikjarazzjoni tal-Gvernatur-Generali fil-
Gazzetta tal-Gvern u Il-jum meta nbdew il-pro¢eduri
quddiem il-Bord tal-Arbitraggd ghaddew I-isbah tlieta u
tletin (33) sena. Dan huwa zmien li fih il-gid milqut mill-
imsemmija Dikjarazzjoni kien fil-pussess tal-Gvern ghaz-
zmien kollu. Wiehed irid izomm quddiem ghajnejh ukoll li,
sa madwar xahrejn wara li nhardet id-Dikjarazzjoni, ir-
rikorrent Kummissarju tal-Art kien diga’ temm il-process
tal-valutazzjoni tal-imsemmija art u ikkomunika lis-sidien
iI-kumpens li huwa kien qieghed joffrihom. Dan huwa
zmien li minnu nnifsu jxejjen kull ustifikazzjoni ta’
ragonevolezza fit-tmexxija tal-pro¢edura ghat-tehid tal-art
minghand l-intimati. Fuq kollox, huwa tul ta’ Zmien li, bil-
ligi kif fis-sehh fkull waqt tieghu, I-intimati ma kellhom |-
ebda mod (ghajr, forsi, b’azzjoni ta’ stharri§ gudizzjarju

% Golder vs U.K. 21.2.1975 (Applik. Nru. 4451/70) par. 26-37

taht id-dispozizzjonijiet relattivi tal-Kapitolu 12 kif imdahhla
fis-sehh mill-1995) kif ihaffuh jew jirrimedjawh;

i huwa fdan id-dawl li johrog izjed ¢ar il-pregudizzju
mg@arrab mill-intimati Briffa u kemm ghalhekk huwa
misthoqq |-ilment taghhom taht din il-kawzali;

llli dwar l-ilment li _I-intimat nomine m’huwiex sejjer
Jinghata kumpens xieraqg ghall-art mehuda irid jinghad
li, in kwantu dak I-ilment huwa mibni fuq allegat ksur tal-
artikolu 37 tal-Kostituzzjoni, ma jidhirx li I-Qorti tista’
tilgghu. Ladarba I-intimat nomine ressaq I-ilment fil-gafas
ta’ procedura mehuda taht id-dispozizzjonijiet tal-Kapitolu
88 tal-Ligijiet ta’ Malta, ikollu jinghad li d-dispozizzjonijiet
tal-artikolu 47(9) tal-Kostituzzjoni jsiru ta’ xkiel ghal
stharrig tal-ilment, u dan ghaliex it-tehid tal-art tal-intimat
nomine sehh bi hdim tal-imsemmija ligi li dahlet fis-sehh
gabel Marzu tal-1962, u li ghalhekk m’hijiex milquta bl-
artikolu 37 tal-Kostituzzjoni®;

llli, ghaldagstant, in kwantu r-Riferenza qeghda tissejjes
fuq l-allegat ksur tal-Artikolu 37 tal-Kostituzzjoni, din il-
Qorti ssib li ma tistax tilgaghha jew tipprovdi dwarha;

llli I-ilment gieghed u ghandu madankollu jigi mistharreg
fid-dawl ta’ dak li jipprovdi l-artikolu 1 tal-Ewwel Protokoll
tal-Konvenzjoni. Dak l-artikolu jipprovdi ghall-jedd ta’ kull
persuna (fizika jew morali) ghat-tgawdija bil-kwiet ta’
hwejjigha, u li ma tigix im¢ahhda minn dik it-tgawdija jekk
mhux fl-interess pubbliku u bla hsara tal-kundizzjonijiet
provduti  mil-ligi u  Dbil-prin¢ipji  generali tal-ligi
internazzjonali, u wkoll bla hsara ghall-jedd tal-Istat li
jwettaq ligijiet li jidhirlu xierga biex jikkontrolla I-uzu tal-gid
skond l-interess generali jew biex jizgura I-hlas ta’ taxxi,
kontribuzzjonijiet jew pwieni;

lIli huwa accettat li I-imsemmi artikolu huwa gabra ta’ tliet
(3) regoli msenslin wahda mal-ohra u li ghandhom
jinftehmu b’gari ma’ xulxin®®. B’mod partikolari, fil-harsien

% p.A. Kost. GCD 22.1.1999 fil-kawza fl-ismijiet John Mousu’ et vs 1d-Direttur tal-Lottu
Pubbliku et u Kost. 2.12.2003 fil-kawza fl-ismijiet Allied Newspapers Limited vs Avukat

Generali et
% Sporrong & Lonnroth vs Sweden 23.9.1982 (Applik. Nru. 7151/75) par. 61

tal-jedd imsemmi fdak I-artikolu irid jintwera i jkun
inzamm u thares bilan¢ xieraqg bejn I-interessi tal-
komunita’ u dawk tal-individwu li gidu jkun intlagat mill-
ghamil tal-Istat (fdan il-kaz, l-esproprjazzjoni). Dwar it-
tifsir xieraq ta’ dan l-artikolu, il-Qrati taghna diga’®’ taw il-
fehmiet meqjusa taghhom u hargu b’sensiela ta’ principji li
fughom ghandhom jintiznu [-jeddijiet tal-individwu fuq
naha u dawk tal-Istat fug in-naha I-ohra. Ghalhekk, filwaqt
li I-ligijiet li jaghtu s-setgha lill-Istat li jiehu gid fiidejh ghal
ghanijiet pubbli¢ci huma megjusa bhala mehtieda f'socjeta’
demokratika, dawn ma jaghtux jedd assolut jew
insindakabbili lill-Istat, ghaliex tali jedd ghandu jitgies bhala
ecctezzjoni jew limitazzjoni ghall-jedd tal-individwu i
jgawdi hwejgu u gidu bil-kwiet, u ghalhekk I-Istat irid juri kif
imiss i I-jedd tieghu wettqu bil-gies u fil-parametri
permessi mil-ligi;

[lli fil-kaz prezenti, I-intimat nomine ma jikkontesta bl-ebda
mod Ii l|-art ittiehdet ghal skop pubbliku u fl-interess
pubbliku. Langas ma jikkontesta I-fatt li bil-ligi 1-Gvern
ghandu s-setgha li jiehu gid minghand persuni privati biex
jintuza ghal skop pubbliku®®.  L-ilment jirrigwarda n-
nuggas min-naha tal-istess ligi ta’ garanzija ta’ kumpens
xieraq lil min jittehidlu I-gid tieghu ghall-ghanijiet ta’ uzu
pubbliku;

[lli I-Qorti hija tal-fehma li dan I-ilment ma jidhirx misthoqq,
ilghaliex ghandu jidher c¢ar li I-applikazzjoni kif imiss tad-
dispozizzjonijiet tal-ligi ma tichad bl-ebda mod I-ghoti jew
iI-hlas ta’ kumpens xieraq ghal gid li jkun hekk ittiehed.
Din il-fehma tissahhah izjed meta wiehed iqis it-termini
tassattivi mdahnlin fil-ligi bl-ahhar bidliet mizjudin fiha, i
jidhru li fihom il-legislatur kellu fi hsiebu kriterji stabiliti li
jgarrbu sewwa mal-garanziji Konvenzjonali stabiliti ghall-
harsien kif imiss tal-jedd ta’ kumpens xieraq ghal tehid ta’
gid ghal skop jew finteress pubbliku. II-fatt wahdu li I-ligi
tipprovdi li l-valur tal-art huwa dak li jkollha I-art fiz-Zzmien
tan-notifika tal-avviz ghall-ftehim ma jgibx b’dagshekk biss
nuggas ta’ garanzija ta’ kumpens xieraq. Hija |-
applikazzjoni tardiva tal-pro¢edura (mill-istadju tal-

%7 Ara, per ezempju, Kost. 28.12.2001 fil-kawza fl-ismijiet Pawlu Cachia vs Avukat Generali et
% Par 3 tan-Nota ta’ Sottomissjonijiet tieghu, f"pag. 61 tal-process

offerta ta’ kumpens lis-sid esproprjat sat-tressiq tal-
kaz quddiem il-Bord) li tista’ ggib pregudizzju ghall-
hlas ta’ kumpens xieraq, kif sehh fdan il-kaz. lzda I-
applikazzjoni tardiva kienet migjuba min-nuqgas tal-
Kummissarju li jibda fwagthom u fi Zmien bikri I-pro¢eduri
quddiem il-Bord, u mhux ghaliex il-ligi ¢¢ahhad lis-sid
minn kumpens xierag;

lIli ghar-rigward tas-sottomissjoni tal-intimat nomine fuq is-
siwi tal-art milquta bid-Dikjarazzjoni fiz-zminijiet tal-lum,
irid jinghad li dan il-kriterju ma jistax jittiehed fl-astratt,
imma jrid jitgies fil-kuntest ta’ cirkostanzi fattwali u legali

usa’ li fihom in-negozju ta’ gid immobbli jsehnh fl-
ordinament taghna. Kif sewwa nghad f'dan ir-rigward,
f'socjeta’ fejn kull operazzjoni li tinvolvi |-proprjeta’

immobbiljari hija strettament kontrollata mil-ligi maghmula
fl-interess komuni, ma jaghmel |-ebda sens li wiehed
jitkellem fuq il-valur kummerd¢jali taghha fuq is-suq hieles
b’mod ghal kollox miftum mir-restrizzjonijiet fugha imposti
mil-ligijiet u mir-regolamenti fir-rigward tal-izvilupp taghha
ma%hmulin ghall-gid komuni u ghat-tqgassim gust tal-istess
gid~;

[lli, fis-sottomissjonijiet tieghu tal-gheluq bil-fomm quddiem
il-Qorti, l-abbli difensur tal-intimati issuggerixxa li din il-
Qorti tipprovdi rimedju billi tordna lill-Bord li, fl-gies li kellu
jiehu tal-kumpens dovut lis-sidien intimati, ma joqghodx
mad-dispozizzjonijiet tal-artikolu 27 tal-Kap 88, u jipprovdi
kumpens dwar l-art mehuda “skond il-valur taghha fuq is-
suq illum”. Ma hemmx dubju li dan is-suggeriment ma
jista’ bl-ebda mod jintlaga’;

llli fl-ewwel lok, meta saret ir-Riferenza prezenti lil din il-
Qorti, il-kompitu tal-Qorti kien biss li tiddetermina jekk
kemm-il darba, fi¢-¢irkostanzi partikolari tal-kaz, kienx
hemm xi ksur ta’ jedd fondamentali Kostituzzjonali jew
Konvenzjonali. Ma kienx mitlub u langas ma hu mistenni
li jinghata rimedju. Fit-tieni lok, il-ksur lamentat ma kienx
fis-sens i I-ligi nnifisha tikser jedd Kostituzzjonali jew
konvenzjonali: allura taht I-ebda tigbid tar-Riferenza ma

% Kost. 30.11.2001 fil-kawza fl-ismijiet Naziareno Galea vs Giuseppe Briffa

jista’ jinghad li xi parti mil-ligi hija nulla jew anti-
kostituzzjonali. Fit-tielet lok, huwa kontrosens li din il-
Qorti taghti xi ordni jew direttiva lill-Bord li tkun iggeghlu
espressament jinjora jew ma jimxix mal-ligi li tahtha huwa
mwaggaf, bil-konsegwenza li kull pronuné¢jalment hekk
minnu maghmul ikun necessarjament null ghaliex ultra
vires. Fir-raba’ lok u kif trid I-istess Kostituzzjoni, meta
fRiferenza kostituzzjonali din il-Qorti taghmel |-
accertamenti taghha skond l-istess Riferenza, hija I-Qorti li
guddiemha tkun tganglet il-kwestjoni (u hi biss) li ghandha
tiddisponi mill-kwestjoni fil-mertu;

llli 1-Qorti tifhem li, bis-sejbien taghha ta’ ksur tal-jeddijiet
tal-intimati f'dan il-kaz, il-pro¢edura kollha quddiem il-Bord
tista’ tintlagat b’mod radikali. Imma dan ma jfissirx li ma
jezistux rimedji ohrajn prattici li I-partijiet jistghu jirrikorru
ghalihom fid-dawl tad-dispozizzjonijiet attwali tal-ligi fis-
sehh, u li bihom jistghu jigu mharsin ghal kollox il-jeddijiet
tal-istess sidien tal-art. Minhabba Ii I-iskop pubbliku i
ghalih ittiehdet I-art tal-intimati ma huwa bl-ebda mod
kontestat, ma jistax jinghad |i d-Dikjarazzjoni tal-
Gvernatur-Generali hija ineffettiva, u angas u angas li hija
nulla. lzda, ma hemm xejn fil-ligi (ladarba d-Dikjarazzjoni
nnifisha ma titfissirx bhala I-konkluzjoni tal-pro¢edura tal-
esproprju®, izda biss il-bidu ta’ dik il-procedura) li jzomm
milli tinhareg Dikjarazzjoni ohra dwar l-istess art u li I-
process li jwassal ghall-kuntratt tal-akkwist min-naha tal-
Gvern jitwettaq bil-harsien dovut taz-zminijiet stabiliti mil-
ligi u tad-dispozizzjonijiet tal-istess ligi;

Ghal dawn ir-ragunijiet, il-Qorti geghda tiddeciedi billi:

Tiddikjara li I-lment tal-intimati jikkostitwixxi ksur tal-
artikolu 6(1) tal-Konvenzjoni Ewropeja ghall-Protezzjoni
tad-Drittijiet tal-Bniedem u Libertajiet Fondamentali, u dan
minhabba d-dewmien ezagerat u bla ebda Justifikazzjoni
min-naha tal-Kummissarju tal-Artijiet li jibda I-proceduri
preskritti ghall-iffissar tal-kumpens xieraq quddiem il-Bord
tal-Arbitragg dwar I-Artijiet;

* Kost. 10.10.2003 fil-kawza fl-ismijiet Francis Bezzina Wettinger et vs Kummissarju tal-Artijiet

Tiddikjara madankollu Ii I-ilment tal-intimati ma
jikkostitwix ksur tal-artikolu 37 tal-Kostituzzjoni u tal-
Artikolu Wiehed tal-Ewwel Protokoll tal-Konvenzjoni; u

Tordna lir-Registratur tal-Qrati sabiex jghaddi lura I-atti
tar-Riferenza lill-Bord ta’ Arbitragg dwar Artijiet sabiex
jiddisponi mill-kaz skond din is-sentenza.

